
16 маусым күні жаңадан құрылған Ұлытау облысының орталығы
Жезқазған қаласында президент Қасым-Жомарт Тоқаевтың қатысуымен
Ұлттық құрылтайдың алғашқы отырысы өтті. 2 сағаттан астам уақытқа
созылған жиында оңға жуық адам сөйледі.

Ұлттық құрылтайды ашып берген президент Құрылтай шақыру ертеден
келе жатқан ата дәстүр екеніне тоқталды.
Қасым-Жомарт Тоқаев Ұлттық құрылтайда сөйлеген сөзінде, ең алдымен
жиынға арнайы шақырылған делегаттарды құттықтап, Ұлттық
құрылтайдың алғашқы жиыны бабалар салған дәстүр бойынша Ұлытауда
өтіп жатқанын айтты.

Мемлекет басшысы ең бірінші кезекте республикалық референдумда
үлкен өзгерістерге ниет білдірген, дауыс беріп қолдаған халыққа зор
алғысын жеткізді. 
– Құрылтай шақыру – ертеден келе жатқан ата дәстүріміз. Бабаларымыз

маңызды мәселелерді осындай алқалы жиында талқылаған. Халық өзара
ақылдаса отырып, бір тоқтамға келген.  Мұндай шешімдер бүкіл елді бі-
ріктірген. Төл тарихымызда ұлт тағдырын шешкен құрылтайлар болған.
Оның көбі халқымыз үшін маңызды кезеңде өткізілген. Талас
құрылтайынан кейін Алтын Орда дербес мемлекет болды. Қарақұм және
Ордабасы құрылтайлары жұртымызды ел қорғауға ұйыстырды.
Орынбордағы бірінші қазақ құрылтайында Алаш партиясы құрылды.
Екінші құрылтайда Алаш автономиясы жарияланды. Егемендік кезеңінде

Дүниежүзі қазақтарының алғашқы құрылтайы өткізілді. Бұл жиында
сырттағы қандастарымыз  атамекенге шақырылды. Біз бабалар жолын
ұстанып, Құрылтай шақыру дәстүрін жаңғырттық.  Елдігімізді нығайтып,
бірлігімізді бекемдейік деп, бүгін бас қосып отырмыз, – деді Мемлекет
басшысы. 

Президенттің айтуынша, Ұлттық құрылтайдың ең басты міндеті –
ұлтты ұйыстыратын парасатты, тың идеялар мен ұсыныстарға айрықша
мән берілуі керек. Қасым-Жомарт Тоқаев Құрылтай жұмысы барысында
басшылыққа алынуы тиіс үш негізгі мәселені атады.
– Бірінші. Жалпыұлттық бірлікті нығайту. Ең алдымен, ұлттың жаңа са-

пасын қалыптастыруға айрықша мән беруіміз қажет. Сонымен қатар,
қоғамды алға жетелейтін құндылықтарды қалыптастыруымыз керек. Біз
орнықты демократиялық институттар құрамыз десек, саяси жауапкерші-
лік мәдениетін дамытуымыз қажет. Шын мәнінде, нағыз отаншылдық
қасиетті қалыптастыруға тиіспіз. Сонда радикализм мен экстремизмге
тосқауыл қоямыз, – деді Президент.

(жалғасы 4-ші бетте)

ҰлТ ҰяСЫ ҰлЫТАуДА ҚҰРЫлТАй өТТІ ҰлТ ҰяСЫ ҰлЫТАуДА ҚҰРЫлТАй өТТІ Қадірлі бұқаралық ақпарат құралдарының
қызметкерлері! Құрметті сала ардагерлері!

Сіздерді бүгінгі кәсіби мерекелеріңіз – Бұқаралық ақпарат құралдары қызметкерлері күнімен шын
жүректен құттықтаймыз!

Сіздер қызмет етіп жүрген салаға артылар міндет пен жүк жеңіл емес. Себебі, қоғамдық сананың рухани
жаңғыруы – Сіздердің  тың ізденістеріңіз бен тынымсыз еңбектеріңіздің нәтижесінде жүзеге асатыны сөзсіз.

Бүгінде ақпарат айдынында заман көшінен қалмай, жаңа медианы меңгеріп, елдікті сақтау, азаттықты
баянды ету жолында абыройлы қызмет атқарып жүрсіздер. Мемлекетімізде баспасөз бен тележурналистика,
ақпараттық сайттар заман талабына сай түрленіп, қоғамға қажетті маңызды ақпараттарды уақытылы тара-
тып келесіздер. Елді игі іске жұмылдырып, берекені арттырып, татулықты нығайтуда билік пен халық ара-
сында алтын көпір болып жүрген бұқаралық ақпарат құралдарының рөлі қашанда жоғары.

Қызығы мен қиындығы мол, зор жауапкершілікті қажет ететін осы салада қызмет етіп жүрген жергілікті
ақпарат құралдарының еңбектері өлшеусіз. Сіздер аудандағы жаңалықтарды салмақты сөз, салиқалы
пікірлеріңізбен жеткізіп, халықтың жүрегіне жол тауып келесіздер. Соның ішінде, еліміздегі күрделі
кезеңдерді еңсеріп, халықтың саулығы мен амандығы жолында бірлікте болуға үндеп келе жатырған
қызметтеріңіз бір төбе. Осы бағыттағы жұмыстарыңыз еселеніп, табысты да жемісті еңбектеріңіз еленіп,
алдағы мақсаттарға жету жолындағы жаңа биіктер мен шыңдардан көріне беріңіздер.

Қымбатты қаламгерлер!
Сіздерге еселі еңбектеріңіз үшін үлкен алғысымызды білдіре отырып, баршаңызға мықты денсаулық,

отбасыларыңызға амандық, шығармашылық табыс пен шалқар шабыт тілейміз. Еткен еңбек пен төккен тер
Тәуелсіздікті тұғырлы етуге жұмсала берсін. Қасиетті қаламның құдіреті шығармашылықтың шыңына
көтеріп, абырой-беделдің биігіне асқақтатсын. Мереке құтты болсын!

Юржан Бекқожин,                                                          Қуат Имантүсіпов,
аудан әкімі                                                        аудандық мәслихат хатшысы

ЖАҢА ҚАЗАҚСТАН, ЖАҢА БАҒЫТТАР, 
ЖАҢА МІНДЕТТЕР

23 маусым  күні
аудандық мәдениет
үйінде   аудандық
м ә с л и х а т т ы ң
ұйымдастыруымен
жиын өтті. Жиынға
х а л ы қ
қалаулылары депу-
таттар, қоғамдық
ұйым өкілдері яғни
а р д а г е р л е р
ұ й ы м ы н ы ң
т ө р а ғ а л а р ы
ақсақалдар,  дін
өкілдері имамдар,
қоғамдық ұйым

төрағалары, аналар кеңесінің төрайымдары  қатысты.  
Қоғамдық ұйым өкілдерінің отырысы ашық деп жариялаған мәслихат хатшысы Қуат Анасұлы жиынға

қатысушыларды таныстырып, алдағы  міндеттерге тоқталды.  Күні кеше  Ұлытаудағы  Жошы ханның  басына
ел ақсақалдарын жинап, әңгіме-дүкен құрысқан облыс   әкімі  Берік Әбдіғалиұлы алдағы уақытта жер-жер-
лерде болып, қоғамдық кеңес  ұйымдарымен жолығып кездесулер өткіземін десе, бүгінгі жиын
ауданымыздағы қоғамдық ұйымдардың атқарып отырған жұмыстары жайлы болды. 
Алдымен  аудан басындағы халық мешітіне жаңадан тағайындалған Асқар Мейрамбекұлы сөз сөйледі. Бе-

реке бірлік болған жерде, дәстүр мен имандылық сабақтасқан кезде алынбайтын қамал жоқ екендігін баса
айтты.  Келесі кезекте аудандық ардагерлер ұйымының төрағасының орынбасары  Тұрсынбек Сағынбайұлы
атқарылған іс-шараларға тоқталды.    Аудандық аналар кеңесінің төрайымы   Сәулеғаным Ернарқызы ақ
жаулықты аналардың бала тәрбиесінде алар орыны мен отбасы құндылықтары жайлы айтса, аудандық
қоғамдық кеңес төрағасы Амантай Нығатайұлы жаңа Қазақстанды құру жолында жарқын бастамалар жайлы
айтып, ауылдық жерлерде атқарылып жатқан әр шара   бұқаралық ақпараттарда  жарық көріп, елге жетуі
тиіс екендігін жеткізді. Аудандық мәслихат депутаты  Бекетай Шөкетайұлы алдағы міндеттер жайлы айтса,
аудандық ішкі саясат бөлімінің басшысы   Жалғасбек Жәнібекұлы сөз сөйлеп, әр ұйымның атқарған
жұмыстарын үйлестіруге әрдайым дайын екенін жеткізді.  

Жиын барысында  ауылдан келген ақсақалдар Амангелді Бакарамов,  Мәнсүр Әбдіғалымов, Мағауия
Әбілжанов, Бейбіт Хасенов  өз ойларын жеткізді.  

Жиынды қорытындалай келе, қоғамдық ұйым өкілдері тоқсан сайын аудан орталығында бас қосып жалпы
жиын өткізілсе, ауданымызда  діни теріс ағым  жетегінде жүрген тұлғаларға қоғам болып дұрыс бағыттар
көрсету, діни экстремизм мен терроризм туралы түсіндірме жұмыстарын жүргізу, кенттер мен ауылдық
округтерде ақсақалдар алқасының, аналар кеңесінің төрағалары сайланған уақытта аудандық ардагерлер
ұйымының, аналар кеңесінің ережелері негізінде жүргізілсе деген тоқтамға  келді. Алдағы уақытта
кеңейтілген жиын Ералиев ауылында өтетін болды. 

Жаңа Қазақстан- жаңару мен жаңғыру жолы, жаңа бағыт, жаңа міндеттер. Жаңа облыс құрылып, жаңа
бағыттар айқындалып, бастамалар көтерілуде.   Жаңаарқа жұрты да жаңашылдықтан қалыс қалмайтыны
белгілі. Олай болса, іске сәт! 

Салтанат Аманқызы

ЕСКЕ Алу
Қараағаш ауылының тумасы, ардақты жар, асыл ана,

жан-жағына жылуы мен мейірімін шашқан аяулы жан 
Смайлова  Жұмабике Съезқызының өмірден өткеніне бір
жыл толады. Ардақты анамыз тіршілігінде өте елгезек, айна-
ласына жанашыр, туысқанға қамқор еді. Қызметінде де жау-
апкершілігі мен ұқыптылығының арқасында әріптестерінің
арасында сыйға бөленді. Жүрегімізді сыздатқан ауыр қазаның
сызаты әлі де басылар емес. Бірақ, Алланың дегеніне
қарсылық жоқ. Алла жанын жәннатта, тәнін рахатта етсін деп
алақан жайып, дұға етеміз.   

Көкіректе нұр дидарың,  келбетің, 
Қадірлі едің, сыйлы едің елге тым.
Шарласақ та қанша мәрте жер бетін
Кездеспеспіз жанға өзіңе тең  келетін.

Жатқан жерің жәннәт болсын, лайым,
Қорғасыншы, қолдасыншы Құдайың.
Құран нұры нұрландырып әрқашан,
Жолдас болсын, тек жинаған иманың.

Сағына еске алушылар: жолдасы - Майлыбай, балалары - Жанбота, Еркебұлан
Ардақты анамыздың өмірден өткеніне бір жыл толуына орай 3 шілде күні сағат

13.00-де “Жаңаарқа” тойханасында құран бағышталып, құдайы дәм беріледі

1982 жылы  Ақтау орта
мектебінің табалдырығын
имене аттаған  1975
жылғыларды алдымыздан Баян
Ібішқызы мен Алтыншаш
Аманжолқызы қарсы алған еді.
Білім  мен тәрбиені қатар
сіңіріп, оң-солымызды  таны-
тып, қанаттандырып, елге,
жерге, Отанға деген патриоттық
көзқарасымызды ұштап, қияға

1992 жылы  алтын ұя мектебіміз
ұшырған болатын. Содан бері 30 жыл.  Балалықтың тауысылмас
қызық күндерін кездесе қалсақ еске аламыз.  Өмір өз дегенін жасайды.  Арада өткен жыл-
дарда  бізге дәріс берген бірнеше аяулы ұстаздарымыз  арамыздан алыстап, мәңгілік  ме-
кеніне аттанды. Мектеп қабырғасында  сыныптасымыз Отарбаева Аққайша
Амантайқызы (1986ж) өмірден озса, бойжеткен мен бозбалалық шақты бірге
тамашалаған  Төтекеева Анар Жұмасейітқызы (2004 ж),  отбасын құрып, ата-ана
атанған достарымыз Рахметова Гүлжан Амангелдіқызы (2002 ж), Мақажанов Қуатбек
Төлепбергенұлы (2019 ж), Исин Жандос Жолбарысбекұлы (2021 ж.) өмірден тым ер-
терек озды.  Соңдарында үкілеп өсіріп отырған ұл-қыздары қалды. Маңдайларына келте
ғұмыр жазылғаны өкінішті.  Бізге әріп пен  жазу-сызуды үйреткен Мақшиева Алтыншаш
Аманжолқызын, сынып жетекшілеріміз  Сағденова Нағима Думанқызын, Ібішева
Қарашаш Ібішқызын сағына еске аламыз. Балалықтың базарында бірге ойнаған  аяулы
достарымызды және  арамызда жоқ ұстаздар легін  сағына  еске аламыз. Жатқан жерлері
жайлы топырақтары торқа болсын дейміз. 

Аяулы ұстаз, бастауы  білім шырақтың,
Бағбаны болған жайқалған жасыл құрақтың.
Жәннаттан орын бұйыртсын  ардақтыларға,

Көкке ұшып кеткен жандары бізден жырақ тым. 

Октябрят болдық, галстук қызыл тағындық,
Қатарымыз сиреп, өмірдің заңы бағындық.

Ертерек кеткен арамыздан алыстап,
Аяулы достар, сендерді біздер сағындық.

Еске алушылар: 1992 жылы Ақтау орта мектебін аяқтаған түлектер

Мәңгілік мекені жұмақ болып, Алланың нұрына бөленсін деген дұғамен құрбы-
құрдастары Ақтау ауылында 2 шілде күні сағат 11:00-де дұға бағышталып, құдайы
ас беріледі 

ЖАРАМСЫЗ ДЕп ТАНЫлСЫН
Омаров Картай Садановичтің атына 27.04.2007 жылы берілген №4815 шешімнің және

мемлекеттік акт жоғалуына байланысты жарамсыз деп саналсын

ХАБАРлАНДЫРу
«Арман» ЖШС Қарағанды облысының Жаңаарқа ауданында орналасқан «Керегетас» кен

орнының темір-марганец кендерін өндіруге арналған тау-кен жұмыстарының жоспары, ЭН,
ҚББ, ӨЭБ, ІЖ бөлімдерімен қоғамдық тыңдаулар ашық отырыс түрінде өткізіледі.

Аумағына ықпал ету мүмкін болатын және аумағында қоғамдық тыңдаулар өткізілетін
әкімшілік-аумақтық бірліктердің тізбесі: Жаңаарқа ауданы, Мұқажан Жұмажанов атындағы
ауыл.

Қоғамдық тыңдау 28.07.2022 ж. сағат 11.00-де  Мұқажан Жұмажанов атындағы ауылдық
округінің   ауыл әкімдігі ғимаратында өткізіледі. Ашық жиналысты өткізу мерзімі қоғамдық
тыңдауларға қатысушылардың шешімі бойынша қатарынан бес жұмыс күніне дейін
ұзартылуы мүмкін ҚР аумағында ТЖ және карантин режимі күшейген жағдайда тыңдаулар
бейнеконференция форматында өткізіледі, қатысу үшін ZOOM Meeting Cloud қосымшасын
жүктеу қажет. Конференцияны сәйкестендіру: 320 844 9619. Пароль 8dxVkQ.

Бастамашы – «Арман» ЖШС, ЖНС: 980640000023, Жезқазған қ, Иляс Есенберлин к, 5/2
үй, 1 п, тел.: 87015888773.
Жобалық құжаттаманы әзірлеуші «АЛАИТ» ЖШС, БСН: 100540015046, Көкшетау қ, Шал-

кар к, 18 үй, 15 офис, тел.: 8(777)4212014. 
Құжаттама БЭП және ЖАО сайттарында орналастырылған: https://ecoportal.kz

жәнеhttps://www.gov.kz/memleket/entities/karaganda-tabigat?lang=ru
Қоғамдық тыңдаулар өткізу кезінде межеленіп отырған қызмет туралы қосымша ақпарат

алуға, сондай-ақ межеленіп отырған қызметке қатысты құжаттардың көшірмелерін e-mail:
alait2030@gmail.com және тел: 8 (777) 4212014. 
ЖАО жұртшылықтың қоғамдықтың дауларды өткізу туралы ақпаратқа қол жеткізуін
қамтамасыз етуге жауапты – «Қарағанды облысының табиғи ресурстар және табиғат пай-
далануды реттеу басқармасы» ММ, Қарағанды қаласы, Лободы к, 20 үй, эл.мекен-жайы-
expertiza.upr_krg@mail.ru, тел. 8(7212)56-81-66.

ОБЪяВлЕНИЕ
ТОО «Арман» проводит общественные слушания Плану горных работ на добычу желе-

зомарганцевых руд месторождения «Керегетас», расположенного в Жанааркинском районе
Карагандинской области, разделами НЭ, ПУО, ПЭК, ПМ. 
Перечень административно-территориальных единиц, на территорию которых может быть

оказано воздействие и на территории которых будут проведены общественные
слушания:Жанааркинский район, а.им. МукажанЖумажанова. 

Слушания состоятся 28.07.2022 г. в 11.00 ч. по адресу: Жанааркинский район, с.о.им.Му-
кажанаЖумажанова, а.им.МукажанаЖумажанова, в здании акимата сельского округа. Срок
проведения открытого собрания может быть продлен до пяти последовательных рабочих
дней по решению участников общественных слушаний.

В случае усиления режима ЧС и карантина на территории РК, слушания будет проведена
в формате видеоконференции, для принятия участия необходимо скачать приложение ZOOM
MeetingCloud. Идентификация конференции: 320 844 9619. Пароль 8dxVkQ.
Инициатор – ТОО «Арман», БИН: 980640000023, г. Жезказган, ул. Ильяса Есенберлина, дом
5/2, кв 1, тел.: 87015888773.

Разработчик проектной документации ТОО «АЛАИТ», БИН: 100540015046, г. Кокшетау,
ул. Шалкар 18, оф. 15, тел.: 87774212014. 
Документация размещена на сайтах ЕАП и МИО: https://ecoportal.kz/ и
https://www.gov.kz/memleket/entities/karaganda-tabigat?lang=ru
Можно получить дополнительную информацию о намечаемой деятельности, при проведе-
нии публичных слушания, а также запросить копии документов, относящихся к намечаемой
деятельности по e-mail: alait2030@gmail.com и по тел: 87774212014. 
МИО ответственный за обеспечение доступа общественности к информации о проведении
общественных слушаний - ГУ «Управление природных ресурсов и регулирования приро-
допользования Карагандинской области», по адресу: г.Караганда, ул.Лободы, 20, эл.
адрес:expertiza.upr_krg@mail.ru, тел.: 8(7212)56-81-66.

Жалған қоңырау соғу айыппұл  төлетеді
«101» және «112» шұғыл қызметтерінің телефондарын мақсатсыз пайдалануға, яғни «101»

және «112» номеріне қоңырау шалып, жалған ақпарат беруге болмайтынын ескертеміз. Сіз
қоңырау шалып жалған ақпарат берсеңіз ҚР “Әкімшілік құқық бұзушылық туралы”
Кодексінің 438-бабына сәйкес арнайы қызметтерді жалған шақырғаны үшін айыппұл салы-
натынын ескертеміз:
- жеке тұлғаларға 30 АЕК 91890 теге мөлшерінде айыппұл салынады; 
- кәмелетке толмағандардың ата-аналарына ескерту немесе 15 АЕК 45945 тенге мөлшерінде

айыппұл салынады.
Құрметті азаматтар, шұғыл қызметтердің телефондарын мақсатсыз пайдалануға жол

бермеулеріңізді сұраймыз.
Жаңаарқа ауданының ТЖ бөлімі

КөҢІл АйТу
С.Сейфуллин атындағы орталықтандырылған кітапханалар жүйесінің ұжымы С.Сей-

фуллин ауылдық округі кітапханасының кітапханашысы Искакова Мереке Сатанқызына
баласы Мамыржанның

мезгілсіз қайтыс болуына байланысты қайғысына ортақтасып көңіл айтады.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                               

Жұмыс. Жұмыс. Жұмыс
"Агропромремстрой" ЖШС жедел түрде жұмыскер қабылдайды. Құрылыс  саласына әр

түрлі құрылыс  жұмыстарына -4 адам қажет,  айлығы 150 000-180 000 теңге. 
Байланыс телефоны 87015383339, 87082362123, 87476165446

